
§ 1. STARVSETAN OG UPPSØGN

Hesin sáttmálin er galdandi fyri maskinmeistarar í almennari tænastu á landi.

Stk. 2. Tá ið starv er leyst, skal lýsast eftir maskinmeistara til stovnin. Starvið skal lýsast leyst alment, á ein slíkan hátt at almenningurin verður kunnugur við lýsingina. Lýsast skal, hvat starvið umfatar, og hvørjum lønarflokki, starvið verður lønt eftir. Hetta er eisini galdandi, tá ið lýst verður eftir frítíðaravloysarum.

Stk. 3. Tá ið starvið er sett, skal hann, ið starvið hevur fingið í seinasta lagi 14 dagar eftir setanina fáa setanarbræv. Í setanarbrævinum skal standa:
1. navn og bústaður hjá setanarmyndugleikanum og tí setta,
2. nær setanin tekur við,
3. galdandi sáttmáli millum omanfyri nevndu partar at ganga eftir,
4. starvsheiti,
5. bólking,
6. eftirlønargjald
7. starvsaldur og næstu broytingar í starvsaldri,
8. uppsagnartíð frá arbeiðsgevara og tí setta,
9. arbeiðstíð,
10. frítíð við løn og frítíðarískoyti,
11. setanarøki
12. arbeiðstaður/staðir.

Stk. 4. Arbeiðsgevarin sendir samstundis felagnum avrit av setanarskrivinum, fyri limir í
Maskinmeistarafelagnum.

Stk. 5.  Uppsagnarfreistin frá arbeiðsgevara er 1 mánaði til tann seinasta í einum mánaða í fyrstu 6 mánaðar starvstíð. 3 mánaða uppsøgn til tann seinasta í einum mánaða eftir 6 mánaðar starvstíð. Uppsagnarfreistin verður longd við 1 mánaða fyri hvørt 3. starvsárið, tó longst í 6 mánaðar.
Ætlar setanarmyndugleikin at siga starvsfólk úr starvi, skal ætlanarskriv um uppsøgn verða latið til ummælis við minst 14 daga freist. Felagið fær ikki ætlanarskrivið, men fráboðan um, at ætlanarskriv er sent starvsfólkinum.

Stk. 5.  Uppsøgn maskinmeistarans skal verða givin við 1 mánaða freist til seinast í einum mánaða.

Stk. 6.  Annars er starvsmannalógin altíð galdandi.
	

[bookmark: _Toc45007919]§ 2. ARBEIÐSTÍÐ

Vanliga arbeiðstíðin er 39 tímar um vikuna, ½ tíma mattíð um dagin íroknað.  Arbeiðstíðin á hvørjum einstøkum stovni verður at leggja í samráð millum Maskinmeistarafelagið og avvarðandi stovn við góðkenning Fíggjarmálaráðsins, tó soleiðis, at leygardagur verður frídagur, har hetta letur seg gera.

Stk. 2. Fyri maskinmeistarar við niðursettari arbeiðstíð verður lønin roknað lutfalsliga í mun til niðursetta tímatalið.
2) Er talan um arbeiðstíð minni enn 21 tímar, verður lønaraldurin roknaður lutfalsliga í mun til niðursetta tímatalið.
Aðrar arbeiðstíðir roknast at geva fullan lønaraldur.


[bookmark: _Toc45007920]§ 3. LØN

Maskinmeistarar verða løntir eftir hjáløgdu lønartalvu.

1) Viðbøtur afturat lønini verða veittar av Fíggjarmálráðnum eftir samráðingar við Maskinmeistarafelagið. 
2)  Annars er galdandi tann regla, at eingin, sum er í starvi, kann fara niður í løn.

Stk. 2.  Lønaraldur (anciennitet) er hin sami sum próvtøkualdurin, um so er, at viðkomandi síðan lokið prógv hevur tikist við fakligt arbeiði. Lønaraldur verður rundaður uppeftir til heilan mánað.

Stk. 3. Tá serligar umstøður gera seg galdandi kunnu Maskinmeistarafelagið og Fíggjarmálaráðið gera avtalu um hægri lønaraldur enn tann í stk. 2 umrødda.


[bookmark: _Toc45007921]§ 4. VIÐBØTUR

Leiðaraviðbót: Verður maskinmeistari settur í starv, sum arbeiðsliga, fyrisitingarliga ella á annan hátt hevur eina slíka serstøðu, at tað ikki er umfatað av teimum vanligu fortreytum fyri niðanfyri ásettu lønum v.m., verður veitt honum eina mánaðarliga viðbót svarandi til eina av upphæddunum í hjálagda ískoyti til sáttmálan. Viðbøtur og møguligar aðrar sømdir verða veittar eftir avtalu millum Fíggjarmálaráðið og Maskinmeistarafelagið.

Stk. 2. Yvirtíðarviðbót: Seravtalur kunnu gerast um viðbót fyri arbeiði uttan fyri vanliga arbeiðstíð og fyri yvirtíð.

Stk. 3. Nevndu viðbøtur hækka til eina og hvørja tíð við sama prosenti sum lønirnar.


[bookmark: _Toc45007922]§ 5. ÚRTÍÐARLØNIR

Úrtíðararbeiði eigur helst ikki at vera.

Stk. 2.  Fyri álagt úrtíðararbeiði verður goldin úrtiðarløn afturat vanligu dagtímalønini soleiðis:
Fyri 1., 2. og 3. tíman verður goldið 50%.
Fyri 4. og fylgjandi yvirtímar og fyri arbeiði leygardagar, sunnudagar og teir í § 12 nevndu frídagar 100 %.
Úrtíðargjald verður latið fyri hvønn ½ byrjaðan tíma.

Stk. 3. Tímalønin er bruttoárslønin býtt við 2080.
Bruttoárslønin er løn og møgulig persónlig eykagjøld. Maskinmeistarar løntir hægri enn 10. lønarflokk, deildarleiðarar, stovnsleiðarar og aðrir, sum fáa viðbót eftir § 4 stk. 1, hava ikki rætt til úrtíðarløn. Tó kann, um drúgt úrtíðararbeiði verður álagt, verða veitt teimum hóskandi samsýning eftir umsókn.


[bookmark: _Toc45007923]§ 6. EFTIRLØNARTRYGGING

Tann 1. oktober 2015 er samlaða eftirlønin 15 % av skalalønini, men ikki av serstøkum gjøldum og úrtíðargjøldum.

Stk. 2. Arbeiðsgevarin rindar alt  eftirlønargjaldið í felags eftirlønarskipan. Sáttmálapartarnir gera semju um eftirlønarskipan innan 1. mai 2000.

Stk. 3. Fyri maskinmeistarar, sum ikki kann verða við í eftirlønartryggingarskipan, t.d. tí at heilsan bilar, skal eftirlønargjaldið verða goldið í eina uppsparingarskipan, sum sáttmálapartarnir semjast um.

Stk. 4.  Maskinmeistari kann gera avtalu við arbeiðsgevara um at rinda meir í eftirlønar-gjaldi. Lønin verður so lækkað samsvarandi
Stk. 5.  Maskinmeistari, sum hevur hálvt starv ella meiri, fær eftirlønargjald.

Stk. 6.  Alt eftirlønargjaldið verður flutt samstundis, sum lønin verður útgoldin.


[bookmark: _Toc45007924]§ 7. AVSPASERING

Um maskinmeistari sjálvur ynskir tað, og arbeiðið eftir ætlan viðkomandi stovns loyvir tí, skal tað bera til, at maskinmeistari fær frítíð ígildis úrtíðararbeiði í mun til ásetingarnar í § 5. stk. 2, í hesum sáttmála. Ber ikki til at halda frí, tá maskinmeistari ynskir tað, skal avtalast, nær uppsparda frítíðin kann verða hildin í staðin. Maskinmeistari kann krevja, at hetta verður innan 3 mánaðar. Har arbeitt verður eftir vaktarlista, skal avtalað frítíð fyri úrtíðararbeiði viðmerkjast í vaktarskipanini, áðrenn hon verður hildin.


[bookmark: _Toc45007925]§ 8. TILKALLIVAKT

Maskinmeistarar fáa vaktargjald 1, fyri at hava tilkallivakt afturat vanligu arbeiðstíðini yrkadagar. Fyri tilkallivakt í vikuskiftum og á halgidøgum verður latið vaktargjald 2. Vikuskiftis tilkallivaktin byrjar eftir arbeiðstíð fríggjadag og endar mánamorgun til vanliga arbeiðstíð.
Stk. 2  Vaktargjøldini hækka til eina og hvørja tíð við sama % sum lønirnar.
Stk. 3  Tá ið tilkallivaktin arbeiðir í vaktini verður latið yvirtíðarløn sambært § 5.

Víst verður til lønartalvurnar.


[bookmark: _Toc45007926]§ 9. TÆNASTUFERÐIR

Samsýning fyri nýtslu av egnum bili í tænastuørindum og dag- og tímapeningur á tænastuferð og útiviðbót er hin sama sum er galdandi fyri tænastumenn landsins, ella sambært serligari avtalu millum Maskinmeistarafelagið og Fíggjarmálaráðið.


[bookmark: _Toc45007927]§ 10. FLYTISAMSÝNING

Um kravt verður av maskinmeistara, at hann flytir í annan stað at búgva, verða flutningsútreiðslur av húski og húsbúnaði hansara samsýndar eftir rokning.


[bookmark: _Toc45007928]§ 11. FYRIBILS  TÆNASTA Í  HÆGRI  STARVI

Maskinmeistarar, sum eftir serligum boðum ella eftir frammanundan fastløgdum arbeiðslagi við góðkenning av fíggjarmálaráðnum, fyribils røkja hægri starv í meira enn 7 arbeiðsdagar samfelt, eiga í hesum tíðarskeiði at verða løntir við somu løn, sum teir høvdu fingið, um teir vórðu settir í hetta starv, treytað av, at teir yvirtaka tær arbeiðsuppgávur, ið standast av hægra starvinum.


[bookmark: _Toc45007929]§ 12. FASTIR  FRÍDAGAR

Jólaaftan, nýggjársaftan, páskaaftan, flaggdagurin, hvítusunnuaftan, ½ grundlógardagur, 
½ ólavsøkuaftan, ólavsøkudagur umframt allir halgidagar eru frídagar. Hálvu frídagarnir eru frá kl. 12 - 24 at rokna.


[bookmark: _Toc45007930]§ 13. FRÍTÍÐARREGLUR

Maskinmeistari, sum er settur í starv samstundis ella aftaná frítíðarárið byrjar, hevur ikki rætt til frítíð uttan so, at hann í starvi hjá øðrum arbeiðsgevara frammanundan hevur vunnið sær rætt til frítíð undan byrjan av frítíðarárinum. Tá skal hann kunna halda ta frítíð, hann hevur rætt til móti at lata frá sær 1/30 av mánaðarlønini fyri hvønn frítíðardag, hann fær á henda hátt.

Stk. 2.  Maskinmeistari, ið er settur í starv seinni enn 12 mánaðir áðrenn frítíðarárið er byrjað, eigur 2½ frídag fyri hvønn mánað, hann hevur verið í starvi, áðrenn frítíðarárið byrjar. Hevur maskinmeistari, áðrenn hann verður settur í starv, fingið frítíðarrætt í starvi hjá øðrum arbeiðsgevara, skal hann, í samsvar við reglurnar í stk. 1., kunna halda hesar frídagar saman við frítíðini, hann fær í nýggja starvinum.

Stk. 3.  Maskinmeistari, íð hevur verið meira enn 12 mánaðir í starvi, áðrenn frítíðarárið byrjar, fær frítíð við løn 30 yrkadagar.

Stk. 4.  Maskinmeistara, sum heldur frí við løn, verður veittur frítíðarpeningur, sum er 1½ % av føstu árslønini og 12 % av útgoldnari úrtíðarløn.


[bookmark: _Toc45007931]§ 14. FARLOYVI

Maskinmeistara skal verða loyvt at fáa farloyvi uttan løn, um so er, at tað ikki stríðir ímóti stovnsins áhugamálum. Um so er, at maskinmeistari fær farloyvi í samband við útbúgving, ið tænir áhugamálum stovnsins, skulu partarnir kunna koma ásamt um farloyvi við løn ella niðursettari løn. Farloyvi verður givið í upp til 2 ár í senn, tó í mesta lagi 4 ár út í eitt, og er tað skylda stovnsins, at starvið er tøkt, tá viðkomandi kemur aftur, Tó skulu maskinmeistarar, ið hava starvast longur enn 5 ár, so vítt gjørligt altíð hava rætt til minst 1 ára farloyvi.

	
[bookmark: _Toc45007932]§ 15. SKEIÐSVIRKSEMI

Tá skeiðvirksemi fer fram eftir ynski stovnsins, skal avvarðandi stovnur útvega luttakarunum prógv fyri tað, skeiðið hevur umfatað. Fyri luttakarar, sum búgva í øðrum kommunum enn tí, skeiðvirksemi er í og í minsta lagi 4 km. frá skeiðstaðnum, eru reglurnar í § 9 galdandi.
Stk. 2. Tá ið maskinmeistarar luttaka ein heilan dag í skeiðvirksemi, sum er fyriskipað av arbeiðsgevara vaktlistafrídagar, verður veitt teimum samsýning samsvarandi til 7,8 tímar dagløn, ella 7,8 tímar til avspáking.


[bookmark: _Toc45007933]§ 16. SAMSÝNING FYRI UNDIRVÍSING

Maskinmeistarar hava rætt til serligt gjald fyri undirvísing og fyrireiking til undirvísing eftir hesum reglum.
a) Tá ið undirvísing og fyrireiking eru í vanligari arbeiðstíð, verður eingin samsýning givin.
b) Er undirvísingin uttan fyri arbeiðstíðina, fæst gjald fyri tímar, frálæran er.
c) Tá ið undirvísingin er í arbeiðstíðini, men fyrireikingin uttanfyri arbeiðstíðina, fæst ½ gjald fyri teir tímar, undirvíst verður.
Samsýning 	
Tímaløn		kr. 350


[bookmark: _Toc45007934]§ 17. BARNFERÐ

Stk. 1. Starvsfólk, ið er við barn, eigur at siga stovninum frá í minsta lagi 3 mánaðir fyri metta føðing. 

Stk. 2. Starvsfólk hevur rætt til barsilsfarloyvi við løn 4 vikur undan mettari føðing og í 24 vikur eftir føðing, t.e. 28 vikur tilsamans. 

Stk. 3. Prógvar starvsfólkið við læknaváttan, at hon er óarbeiðsfør 4 vikur ella fyrr undan mettari føðing, verður hetta roknað sum vanlig sjúka, og starvsfólkið hevur tá rætt til løn undir sjúku. Tá ið 4 vikur eru eftir til metta føðing, verður farið frá løn undir sjúku til barsilsfarloyvi við løn, sbr. stk. 2. Samlaða barsilsfarloyvi við løn er farmvegis 28 vikur. 
Stk. 4. Umframt nevndu sømdir kann starvsfólk fáa farloyvi við løn alla viðgongutíðina, um hon við læknaváttan prógvar, at tað fyri fostur ella hana sjálva stendst heilsuvandi av at vera í starvinum. 

Stk. 5. Frá 14. viku eftir føðing kunnu foreldrini býta rættin til barsilsfarloyvi við løn ímillum sín. 

Stk. 6. Starvsfólk, ið ættleiða barn, hava rætt til fráveru við løn í upp til 4 vikur áðrenn, tey fáa barnið, og í 24 vikur tilsamans. Foreldrini kunnu býta rættin til fráveru við løn ímillum sín. Rætturin til fráveru við løn er treytaður av, at ættleiðingarmyndugleikin frammanundan hevur gjørt av, at foreldrini, annað ella bæði, skulu vera heima í samband við, at tey fáa barnið. Foreldrini kunnu ikki vera í farloyvi við løn samstundis eftir hesi grein. 

Stk. 7. Umframt farloyvi nevnt í stk. 2-6, hava starvsfólk rætt til farloyvi við ongari løn og uttan at missa starvsaldur soleiðis, at samlaða farloyvistíðarskeiðið tilsamans er 52 vikur eftir føðing ella eftir, at tey hava fingið barnið. Tíðarskeiðini eru samanhangandi, og farloyvi eftir hesi grein skal vera avgreitt í seinasta lagi 52 vikur eftir føðing ella eftir, at tey hava fingið barnið.
Henda grein fær gildi frá í dag og er eisini galdandi fyri tær barnakonur, sum eru í barsilsfarloyvi við løn frá arbeiðsgevara.


[bookmark: _Toc45007935]§ 18. SJÚKA, FRÍTÍÐARLØN OG EFTIRSITILØN

Viðvíkjandi sjúku, frítíð og eftirsitiløn galda reglurnar í starvsmannalógini og frítíðarlógini, tó soleiðis, at eftirsitiløn verður veitt í mun til uppsagnartíðina hjá viðkomandi minst 3 mánaðir og í mesta lagi 6 mánaðir. Maskinmeistarar, ið halda frítíð við løn, fáa í serligum frítíðargjaldi 1½ % av lønini í álmanakkaárinum frammanundan og 12 % av úrtíðarlønini.

Stk. 2.  Maskinmeistari kann fáa frí við løn, tá barn/børn hansara eru sjúk, tó hægst 2 dagar hvørja ferð og í mesta lagi 10 dagar árliga. Hava teir meira enn 2 børn undir 10 ár, kunnu teir fáa 20 dagar

Stk. 3.  Í samband við barnsferð hjá hjúnafelaga ella ættleiðing kann maskinmeistari fáa frí í 1 mánaða uttan løn og uttan miss í lønaraldri.


[bookmark: _Toc45007936]§ 19. UPPSØGN

Møgulig uppsøgn av maskinmeistara verður at boða viðkomandi skrivliga við grundgeving fyri uppsøgnini.

Stk. 2.  Er Maskinmeistarafelagið av teirri meting, at uppsøgnin er ikki sakliga grundað, kann felagið áðrenn 1 mánað eftir uppsøgnina krevja málið tikið upp við Fíggjarmálráðið.


[bookmark: _Toc45007937]§ 20. ÁLITISFÓLK OG NEVNDARLIMIR

Tá tað á eini deild starvast í minsta lagi 3 limir í Maskinmeistarafelagnum, hava hesir limir rætt til at velja sær eitt álitisfólk, sum ikki kann verða sagt upp, uttan uppsøgnin hevur verið til viðgerðar millum Fíggjarmálaráðið og Maskinmeistarafelagið.

Stk. 2.  Til álitisfólk kann bert veljast tann, ið hevur fulltíðarstarv og hevur arbeitt á viðkomandi deild í minsta lagi 1 ár uttan so, at tað av serligum umstøðum gerst neyðugt at víkja frá hesum.

Stk. 3.  Bert virknir limir hjá Maskinmeistarafelagnum kunnu veljast til álitisfólk.

Stk. 4.  Valið hevur ikki gildi, fyrr enn tað er góðkent av Maskinmeistarafelagnum og fráboðað leiðsluni á viðkomandi stovni.
Henda fráboðan eigur at verða gjørd í seinasta lagi 14 dagar eftir valið av álitisfólki.

Stk. 5.  Álitisfólkið hevur skyldu til at ansa eftir, at lógir, sáttmálar, fyriskipanir, mattíðir v.m., ið eru galdandi á arbeiðsplássinum sum heild, verður yvirhildið, og skal virka fyri best møguligum samarbeiði limanna og leiðslunnar millum.

Stk. 6.  Álitisfólkið hevur rætt og skyldu til at tingast við deildar- og stovnsleiðsluna um øll tílík mál, sum av felagnum eru løgd til tess. Er álitisfólkið ikki nøgt við avgerð leiðslunnar, skal tað leggja málið fyri felagið.

Stk. 7. Tá talan er um setan av starvsfólki, framflutning, flyting ella uppsøgn, skal leiðslan samráðast við álitisfólkið á viðkomandi deild. Verða partarnir ikki samdir, skal álitisfólkið leggja málið fyri felagið.

Stk. 8.  Álitisfólkið skal - í samráð við stovnin - í arbeiðstíðini hava møguleika fyri at taka sær av málum, ið viðvíkja starvsfeløgunum ella arbeiðsviðurskiftum á staðnum, tó soleiðis, at tað stendst so lítil ampi av hesum sum møguligt.

Stk. 9.  Um maskinmeistari er valdur í nevnd felagsins, skal honum verða givin heimild at fremja fakfelagsarbeiði í vanligu arbeiðstíðini í givnum førum, t.d. undir sáttmálasliti, sáttmálasamráðingum og arbeiðsósemju. Felagið ella Fíggjarmálaráðið gera stovninum vart við hesi viðurskifti í hvørjum einstøkum føri.

Stk. 10. Tá álitisfólk søkja um at sleppa á álitisfólkaskeið, fer Fíggjarmálaráðið at viðgera slíkar umsóknir við vælvild. Sama er galdandi fyri nevndarlimir í felagnum.
Stk.  11.  Virkandi formaður í felagnum hevur altíð rætt til at fáa farloyvi uttan løn, og hevur stovnurin skyldu at hava starv til viðkomandi, tá ið formanstíðin er úti.


[bookmark: _Toc45007938]§ 21. SAMSTARVSRÁÐ

Á øllum almennum stovnum verður sett á stovn eitt samstarvsráð, har umboð fyri leiðslu, álitisfólk og varaálitisfólk sita. Samstarvsráði skal hava innlit í øll mál stovninum viðvíkjandi, og verða avgerðir ikki tiknar, fyrr enn samstarvsráðið hevur gjørt sítt tilmæli.
Settur verður 4 manna bólkur við 2 umboðum valdum av yrkisfeløgunum og 2 valdum av Fíggjarmálaráðnum at gera uppskot til reglugerð fyri virkið hjá samstarvsráðnum.
Til endaliga reglugerð fyri virkið hjá samstarvsráðnum er samtykt, verður henda regla galdandi í sambandi við uppsøgn:
Yrkisfelagið skal hava boð um uppsøgnina við nágreiniligari grundgeving, og verður uppsøgnin ikki givin, fyrr enn yrikisfelagið innan 1 viku hevur ummælt uppsøgnina.
Fíggjarmálaráðið ásannar, at yrkisfelagið hevur samráðingarrættin viðvíkjandi øllum fakligum viðurskiftum hjá limunum. 


[bookmark: _Toc45007939]§ 22. SAMRÁÐINGAR OG SEMING

Er sáttmálin uppsagdur, og partarnir ikki komnir ásamt, ella annar parturin ber seg undan samráðingum, binda partarnir seg til at fáa samráðingar framdar við uppílegging av semingsstovninum.


[bookmark: _Toc45007940]§ 23. TULKING AV SÁTTMÁLANUM

Ivaspurningar um at tulka sáttmálan verða at leggja fyri Fasta Gerðarrætt.

	
[bookmark: _Toc45007941]§ 24. SERAVTALUR

Á sáttmálatíðini skal vera møguligt at gera seravtalur millum Fíggjarmálaráðið og Maskinmeistarafelagið.


[bookmark: _Toc45007942]§ 25. LIMAGJALD

Fíggjarmálaráðið gevur Føroya Gjaldstovu boð um at taka limagjaldið burturav lønini, áðrenn hon verður útgoldin. Hetta verður gjørt eftir nærri avtalu millum Maskinmeistarafelagið og Fíggjarmálaráðið.


[bookmark: _Toc45007943]§ 26. GILDI  SÁTTMÁLANS

Hesin sáttmáli kemur í gildi tann 1. oktober 2019 og kann sigast upp av báðum pørtum við 3 mánaða skrivligari uppsøgn at fara úr gildi í fyrsta lagi tann 1. oktober 2022.

MASKINMEISTARAFELAGIÐ                                                   FÍGGJARMÁLARÁÐIÐ

[bookmark: _Toc45007945]Ískoyti


	Viðbøtur pr. mánað eftir § 4 stk. 1. í sáttmálanum

	
	
	
	

	
	1. okt. 2019
	1. jan. 2021
	1. okt. 2021

	a
	       938,28 kr. 
	       957,52 kr. 
	       969,48 kr. 

	b
	    1.376,18 kr. 
	    1.404,39 kr. 
	    1.421,95 kr. 

	c
	    1.814,06 kr. 
	    1.851,25 kr. 
	    1.874,39 kr. 

	d
	    2.251,94 kr. 
	    2.298,11 kr. 
	    2.326,83 kr. 

	e
	    2.689,79 kr. 
	    2.744,93 kr. 
	    2.779,24 kr. 

	f
	    3.127,67 kr. 
	    3.191,79 kr. 
	    3.231,68 kr. 

	g
	    3.690,65 kr. 
	    3.766,31 kr. 
	    3.813,39 kr. 

	h
	    4.316,20 kr. 
	    4.404,68 kr. 
	    4.459,74 kr. 

	i
	    4.879,17 kr. 
	    4.979,19 kr. 
	    5.041,43 kr. 

	j
	    5.442,15 kr. 
	    5.553,72 kr. 
	    5.623,14 kr. 

	k
	    6.005,13 kr. 
	    6.128,24 kr. 
	    6.204,84 kr. 

	l
	    6.693,23 kr. 
	    6.830,44 kr. 
	    6.915,82 kr. 

	m
	    7.381,31 kr. 
	    7.532,63 kr. 
	    7.626,79 kr. 

	n
	    8.069,40 kr. 
	    8.234,82 kr. 
	    8.337,76 kr. 

	o
	    8.632,38 kr. 
	    8.809,35 kr. 
	    8.919,46 kr. 

	p
	    9.567,42 kr. 
	    9.763,55 kr. 
	    9.885,60 kr. 

	q
	  10.502,45 kr. 
	  10.717,75 kr. 
	  10.851,72 kr. 






[bookmark: _Toc45007946]
Avtala um serstaka fríviku
Øki
§ 1. Avtalan er galdandi fyri mánaðarlønt starvsfólk.
Stk. 2. Avtalan er eisini galdandi fyri tímalønt, sum eru í starvi í meiri enn 3 mánaðir.
Hvussu frívikan verður innvunnin og hildin
§ 2. Aftur at frítíðini eftir frítíðarlógini, vinnur starvsfólk eina sertaka fríviku um árið. Vunnir verða 0,42 serstakar frídagar við løn fyri hvønn mánað í starvi (5 daga vika). Serstøku frídagarnar verða vunnir samsvarandi setanarbrøkinum.
Stk. 2. Serstaka frívikan verður innvunnin og hildin í frítíðarárinum, á sama hátt sum frítíð eftir frítíðarlógini.
§ 3. Setanarmyndugleikin og tann setti avtala, nær í frítíðarárinum serstaka frívikan verður hildin. Hon verður løgd í samráð við starvsfólkið, tá ið arbeiðsgongdin loyvir tí. Starvsfólkið skal boða frá so tíðliga sum til ber, nær ætlanin er at halda frívikuna.
Stk. 2 Frídagarnir kunnu verða hildnir hvør sær, eisini sum hálvir dagar.
§ 4. Setanarmyndugleikin og starvsfólkið kunnu í staðin avtala, áðrenn frítíðarárið byrjar, at serstaka frívikan ella partur av henni verður ikki hildin, men útgoldin, tá ið frítíðarárið er av, jb. § 7. Er semja um tað, kann slík avtala eisini verða gjørd í frítíðarárinum.
§ 5. Setanarmyndugleikin og starvsfólkið kunnu eisini avtala, at serstaka frívikan ella partur av henni, sum er ikki hildin, tá ið frítíðarárið er av, verður flutt at halda í seinri frítíðarári.
Stk. 2. Avtalan skal vera skrivlig og avtalað skal eisini verða, nær fluttu dagarnir skulu verða hildnir.
Stk. 3. Verður avtala ikki gjørd sambært stk. 1, verða serstøku frídagarnir útgoldnir, tá ið frítíðarárið er av, jb. § 7.
§ 6. Fer starvsfólk úr starvi, og hevur ikki hildið serligu frívikuna ella part av henni, verður hon útgoldin, jb. §7.
§ 7. Útgjaldið fyri serstakan frídag er ½% av vunnari løn í undanfarna innvinningarári. 
Í útrokningini verður ikki tald við løn, sum er útgoldin í frítíðini, veitt frítíðarløn ella útgoldið frítíðarískoyti.
Gildiskoma og skiftisreglur
§ 8. Avtalan hevur gildi frá 1. oktober 2003.
§ 9. Starvsfólk, sum er í starvi alt innvinningarárið 2003/2004, tvs. frá 1. apríl 2003 til 31. mars 2004, hevur rætt til 5 serstakar frídagar í frítíðarárinum, sum byrjar 2. mai 2004. Hevur starvsfólkið verið í starvi minni enn alt innvinningarárið, verða serligu frídagarnir lækkaðir samsvarandi.
§ 10. Sáttmálafrídagarnir fella burtur 1. januar 2004.
[bookmark: _Toc122257434][bookmark: _Toc45007947] Avtala um strategiska og skipaða førleikamenning á stovnum landsins


§ 1. Inngangur
Skulu uppgávurnar hjá stovnum landsins verða røktar á munadyggan hátt við neyðugari dygd og framhaldandi menning, er sera týðandi, at førleikarnir hjá starvsfólkunum verða áhaldandi røktir og mentir.

Stk. 2. Partarnir halda tað vera avgerandi, at starvsfólk hjá landinum fáa møguleika at menna sín førleika, bæði í dagliga arbeiðnum og við eftirútbúgving og víðari útbúging. Fyri at fremja førleikamenningina eiga leiðslur og starvsfólk í felag at hava sum mál at stovna felags læruumhvørvi og at leggja til rættis eina smidliga tilgongd fyri førleikamenningini. Partarnir eru samdir um, at strategisk mál fyri menningini skulu verða gjørd fyri øll starvsfólk.


§ 2. Øki
Avtalan er galdandi fyri starvsfólk, sum eru fevnd av sáttmála millum Fíggjarmálaráðið og felag, ið hevur undirskrivað hesa avtalu.
 

§ 3. Endamál
Endamálið við avtaluni er at binda leiðslu og starvsfólk til at leggja stóran dent á førleikamenningina, og báðir partar hava ábyrgd av at tryggja, at førleikamenningin styrkist. Hetta skal nøkta tørvin á fakligari menning hjá einstaka stovninum og einstaka starvsfólkinum. 
 

§ 4. Menningarmál
Fyri hvørt einstakt starvsfólk á øllum stovnum hjá landinum verður gjørd ein skipað førleikamenningarætlan, ið skal taka atlit at málunum hjá tí einstaka stovninum. 

Stk. 2. Árliga er samrøða millum leiðsluna og starvsfólkið, har ítøkilig menningarmál fyri einstaka starvsfólkið verða fest á blað í semju við starvsfólkið. Í starvsfólkasamrøðuni verður eisini viðgjørt um og hvussu, starvsfólkið hevur nátt málunum, ið sett vórðu í síðstu starvsfólkasamrøðu.

Stk 3. Útbúgving og annað menningarvirksemi fer vanliga fram í arbeiðstíðini. Arbeiðsgevarin rindar, jb. stk. 2, útreiðslur av útbúgving.

Stk. 4. Leiðsla og starvsfólk hava felags ábyrgd av, at menningarmálini verða rokkin. Leiðslan tryggjar karmar og treytir fyri førleikamenning, og starvsfólkið arbeiðir fram móti avtalaðu menningarmálunum.
 

§ 5. Almennur førleiki
Dagførdur grundleggjandi skúlakunnleiki kann verða treytin fyri at røkja og menna fakliga førleikan. Bæði einstaki stovnurin og einstaka starvsfólkið hava ábyrgd av at virka fyri, at almennur førleiki er partur av førleikamenningini.
§ 6. Leiklutur hjá leiðslu, starvsfólki og samstarvsnevnd
Leiðsla og starvsfólk skulu í felag, grundað á strategisku málini hjá stovninum og tørvinum á strategiskari førleikamenning
áseta grundreglur og leiðreglur fyri førleikamenningartiltøkunum á stovninum 
samráðast um grundreglurnar fyri og tørvin á eftirútbúgving fyri allar starvsfólkabólkar 
áseta leiðreglur fyri, hvussu starvsfólkasamrøður skulu verða skipaðar 

Stk. 2. Leiðsla og starvsfólk eftirmeta í felag eina ferð árliga førleikamenningartiltøkini á stovninum.

Stk. 3. Uppgávurnar í stk. 1 og 2 røkir samstarvsnevndin, um stovnurin hevur eina slíka. Biður annar parturin um tað, verður ein menningarnevnd vald undir samstarvsnevndini.
 

§ 7. Fylgibólkur
Ein fylgibólkur verður settur við umboðum fyri Fíggjarmálaráðið og tey feløg, sum hava undirskrivað hesa avtalu. 
 
§ 8. At seta í gildi og siga upp
Henda avtala verður sett í gildi tann 1. oktober 2003. Avtalan kann skrivliga verða søgd upp við 3 mánaða ávaring til ein 1. í mánaðinum, tó í fyrsta lagi tann 1. oktober 2005.
























[bookmark: _Toc90191982][bookmark: _Toc121899865]


Samráðingarnar 2005		  	              Fylgiskjal

Í sáttmálanum í 2003 gjørdu Fíggjarmálaráðið og Maskinmeistarafelagið avtalu um strategiska og skipaða førleikamenning.
Partarnir taka stig til í hesum sáttmálaskeiðnum at fáa avtaluna at virka.
 
Avtalan
Í avtaluni um strategiska og skipaða førleikamenning stendur, at á einstaka stovninum:
-          skulu verða gjørd strategisk mál fyri menning fyri øll starvsfólk
-          skal fyri hvørt einstakt starvsfólk vera ein skipað førleikamenningarætlan 
-          er árliga samrøða millum leiðslu og starvsfólkið um ítøkilig menningarmál
-          verða ásettar grundreglur og leiðreglur fyri førleikamenningartiltøk
-          verða ásettar leiðreglur fyri, hvussu starvsfólkasamrøður skulu verða skipaðar
-          skulu leiðsla og starvsfólk í felag eftirmeta eina ferð um árið førleikamenningartiltøkini á stovninum.
 
Mál og strategiska ætlan
Nakrar av fortreytunum fyri, at avtalan skal virka á einstaka stovninum, er at leiðsla og starvsfólk vita, hvør  uppgávan hjá stovninum er, at stovnurin hevur greið mál og strategiska ætlan fyri, hvussu málini verða rokkin. Tað merkir eisini, at øll á stovninum skulu vita, hvørji málini eru. Alneyðugt er, at leiðsla og starvsfólk samskifta fyri at tryggja, at greitt er, hvørji málini eru og at tryggja, at tey verða rokkin. 
Í avtaluni hevur samstarvsnevndin meginleiklutin, tá ið talan er um grundreglur og leiðreglur fyri førleikamenningartiltøkunum og starvsfólkasamrøðum. 
Er ongin samstarvsnevnd sett á einum stovni, kann samskifti verða skipað á annan hátt. Tað kann t.d. vera í eini menningarnevnd í staðin. Nevndin verður samansett soleiðis, at tryggjað verður, at umboðanin verður so breið, at leiðsla og starvsfólk hava eins stóra umboðan, at samskiftið er mennandi og at øll kunnu og tora at koma til orðanna.
Summir stovnar eru so mikið lítlir, at best er kanska, at øll í felag samskifta og eingin serstøk nevnd verður sett. 
Fyri at avtalan skal virka til fulnar, mugu øll á stovninum vera við. 
 
Strategiska førleikamenningin
Tá ið greitt er, hvørji strategisku málini hjá stovninum eru, ber til at lýsa tørvin á strategiskari førleikamenning hjá stovninum. 
Greiða má fáast á, hvør førleiki er til staðar og eftir tí, hvør førleiki manglar. Ein spurningur kann eisini vera, um almennur førleiki er, sum skal verða fingin til vega. 
Førleikamenning kann vera at hava skiftisskipan við onkran annan stovn, at hava skipan, sum tryggjar síðumansupplæring og at fólk við líkum uppgávum, frá ymiskum stovnum, hittast at samskifta um og viðgera arbeiðsuppgávur og á tann hátt læra hvør av øðrum. 
 
Kanning
Tilfar er ikki til taks, sum til ber at grunda tiltøk og broytingar á. Partarnir eru tí samdir um eftir nýggjár at kanna, hvussu gongur við strategisku og skipaðu førleikamenningini. Tilfar skal verða brúkt til at fáa innlit í, hvørji amboð eru neyðug og at fáa skipaðu og strategisku førleikamenningina at virka betur. 


[bookmark: _Toc122257435][bookmark: _Toc45007948]Avtala um tiltøk, ið kunnu stuðla undir ein virknan starvsfólkapolitikk
á landsins stovnum.


1. Inngangur
Tað er týdningarmikið, at starvsfólkið hevur møguleika fyri persónligari menning, og neyðugt er samstundis at taka atlit at sambandið millum arbeiðslív og onnur lívsviðurskifti. Partarnir eru tí samdir um, at styrkja teir møguleikar, ið stovnarnir hava, tá ið teir evna sín starvsfólkapolitikk á hesum økjum:
· Førleikamenning
· Tiltøk, sum kunnu stuðla undir eldrapolitikk á landsins stovnum
· Tiltøk, sum kunnu stuðla undir familjupolitikk á landsins stovnum
· Javnstøða

Harafturat eiga rættindi hjá starvsfólkum at verða vird, verður virksemi hjá landinum lagt til onnur at reka.


2. Førleikamenning
Leiðslur og starvsfólk eru týdningarmesta tilfeingið hjá landsins stovnum. Tað er tað arbeiði, sum tey í landsins tænastu inna, sum ger av, um úrslitini verða góð. Framhaldandi at menna starvsfólkini er tí umráðandi fyritreyt fyri, at landsins stovnar mennast.
Partarnir eru tí samdir um, at: 

· miðvís og dagførd eftir- og víðariútbúgving av starvsfólkinum er ein fyritreyt fyri virkisfýsnum almennum stovnum við høgum tænastustigi. 
· hvør stovnur sær skal virka fyri, at starvsfólkinum stendur í boði at kunna menna sín førleika bæði gjøgnum sítt dagliga yrki og við eftir- og víðariútbúgving. Til tess at røkka hesum endamáli, eigur hvør stovnur at seta sær miðvís menningarmál. 
· endamálið við hesi avtalu er at geva starvsfólkinum umstøður at menna seg sjálvt og síðani møguleikar, at átaka sær virknari leiklut at mynda virki stovnsins. Harumframt ber til hjá leiðsluni at menna almenna tænastuførleikan. 
· starvsfólk og leiðsla hava í felag ábyrgdina av førleikamenningini. Uppgávan hjá stovninum er at bera so í bandi, at starvsfólkini altíð eru skikkað til uppgávuna. 
· Sáttmálapartarnir seta ein arbeiðsbólk, sum í sáttmálaskeiðnum skal tilevna eina vegleiðing um eina skipaða útbúgvingarætlan til starvsfólk á landsins stovnum. 


3. Tiltøk, sum kunnu stuðla undir eldrapolitikk á landsins stovnum
Fyri at varðveita eldri starvsfólk og fakligu vitan teirra á arbeiðsmarknaðinum, eru partarnir samdir um, at sum liður í eldrapolitikkinum á einstaka stovninum eigur at bera til at gera skipanir til starvsfólk, sum eru 60 ár og eldri – um so er, at tey sjálvi vilja tað, og umstøðurnar á arbeiðsplássinum annars eru til tess – at leggja síni eldru ár á arbeiðsmarknaðinum soleiðis til rættis, at tey fáa eina liðiliga tillagingarskipan, áðrenn tey fara úr starvi.
Tá ið stovnar evna sín eldrapolitikk, kunnu teir sum part í hesum gera sjálvbodnar skipanir, í hesum karmi:

Niðursett tíð
Hesar treytir skulu verða loknar, so at starvsfólk skal kunna koma undir skipanina:
a) vera fylt 60 ár
b) hava starvast hjá landinum seinastu 10 árini
c) arbeiðstíðin skal vera minst 20 tímar um vikuna, eftir tað, at hon er niðursett

Starvsfólk kann fara uppí ¼ niður í starvstíð við lutfalsliga at fara niður í løn.
Stovnurin kann í hesum tíðarskeiðinum gjalda eftirlønargjaldið, sum um starvstíðin var ikki sett niður.

Niðursett tíð orsaka av sparingum
Gera sparingar, at starvsfólk verður sett niður í tíð, varðveitir starvsfólkið eftirlønargjaldið, sum um starvstíðin varð ikki sett niður. Treytirnar eru:
a.           starvsfólkið hevur fylt 55 ár
b.           starvsfólkið hevur starvast hjá landinum seinastu 10 árini
c.           arbeiðstíðin er minst ½ tíð, eftir at hon er niðursett.

Lægri starv
Stovnur kann eftir umsókn játta starvsfólki, ið hevur fylt 55 ár, at fara í annað lægri starv, um so er, at starvsfólkið seinastu 10 árini hevur starvast fulla tíð hjá landinum í einum starvi við leiðsluábyrgd ella í øðrum serliga krevjandi starvi.
Lønin verður tá samsvarandi lægra starvinum, men starvsfólkið fær framvegis heilt ella lutvíst eftirlønargjaldið í hægra starvinum, fyri eitt tíðarskeið, sum í mesta lagi má vera 7 ár.
Stovnurin kann veita eitt ikki eftirlønargevandi ískoyti, sum í mesta lagi kann vera munurin millum lønina í lægra flokkinum og lønina í hægra flokkinum. Ískoytið kann í mesta lagi verða veitt í 3 ár. 


4. Tiltøk, sum kunnu stuðla undir familjupolitikk á landsins stovnum
Tá ið lagt verður til rættis, eiga bæði starvsfólk og leiðsla at vísa lagaligheit og smidleika, fyri at betri samanhangur kann verða millum familjulív og arbeiðslív.
Í teimum førum, tá ið børn verða innløgd á sjúkrahús, og lækni sigur tað vera neyðugt, at annað av foreldrunum verður innlagt við, kann starvsfólkið, loyva arbeiðsumstøðurnar tí, brúka dagarar, ið starvsfólkið eigur til frí við løn, tá ið barn/børn teirra eru sjúk, samanhangandi longur enn 2 dagar.


5. Javnstøða
Lønarskipanin eigur at verða so mikið greið, at hon gevur betri trygd fyri, at javnstøða er millum kynini, tá ið lønin verður ásett.


6. Umleggja alment virksemi
Um so er, at virksemi hjá landinum verður yvirtikið av øðrum at reka, eiga tær avtalur, rættindi og skyldur, landið hevur mótvegis starvsfólkunum, tá ið umskipanin fer fram, óskerdar at verða førdar yvir á tann, sum yvirtekur virksemið.

